
Parathënie

Kuvendi i Komunës është organi më i lartë në Komunë dhe zgjidhet drejtpërdrejt nga qytetarët dhe funksionon në bazë të Ligjit për Vetëqeverisje Lokale, Statutit dhe akteve të tjera nënligjore.
Kuvendi i Komunës nuk i delegon përgjegjësitë e tij lidhur me marrjen e vendimeve për:
· Statutin dhe Rregulloren e punës, rregulloret komunale dhe miratimin, ndryshimin dhe shfuqizimin e tyre; 
· Miratimin e buxhetit dhe të planeve investuese; 
· Miratimin e çështjeve të tjera financiare, të cilat janë të rezervuara për Kuvendin sipas statutit apo Rregullores së punës; 
· Planin vjetor të punës dhe raportin vjetor; 
· Themelimin e komisioneve të kërkuara sipas Ligjit; 
· Nivelin e tarifave dhe të ngarkesave; 
· Krijimin dhe përdorimin e simboleve, të dekoratave dhe të titujve të nderit të Komunës, në pajtim me ligjin në fuqi; 
· Emërimin dhe riemërimin e rrugëve, të rrugicave dhe të vendeve të tjera publike; 
· Arritjen e marrëveshjeve ndërkomunale dhe brendakomunale; 
· Marrjen e vendimeve për t’u bashkuar me asociacione përfaqësuese të komunave të Republikës së Kosovës, dhe 
· Përgjegjësive të tjera që kërkohen me ligj. 
Për marrjen e vendimeve, Kuvendi i Komunës mund t’ia delegojë pushtetin e tij komiteteve të përhershme të Kuvendit të Komunës, apo kryetarit të Komunës. Kuvendi i Komunës mund të tërheqë delegimin në çdo kohë. 
Komiteti për Politikë dhe Financa është përgjegjës për shqyrtimin e të gjitha politikave, të dokumenteve fiskale dhe financiare, të planeve dhe iniciativave, duke përfshirë dokumentet e planifikimin strategjik, kornizën vjetore buxhetore afatmesme, planin vjetor të prokurimit, rregulloren vjetore për tatimet, tarifat dhe pagesat, planin vjetor të punës për auditimin e brendshëm, buxhetin vjetor afatmesëm dhe çdo ndryshim të buxhetit gjatë vitit fiskal, për marrjen e raporteve nga kryetari dhe dorëzimin e rekomandimeve në Kuvendin e Komunës. 
Kuvendi i Komunës siguron kushte të punës për mbajtje të seancave të Kuvendit të Komunës, si dhe pjesëmarrje për qytetarë gjatë seancave. Siguron transparencë të plotë ndaj qytetarëve për të gjitha vendimet dhe aktet, si dhe për çdo gjë që është në interes të qytetarëve. Po ashtu, iu krijon mundësi qytetarëve që, përmes formave të ndryshme, të jenë pjesëmarrës në vendimmarrje. 







Përveç këtyre akteve, Kuvendi i Komunës, kryen edhe aktivitete të tjera që janë të domosdoshme për realizimin e përgjegjësive të saj, përfshirë edhe funksione të tjera, detyra dhe përgjegjësi të padeleguara, si: 
· Vendimet që kanë të bëjnë me pronën e Komunës; 
· Miratimin e Planit Zhvillimor Komunal (PZhK), Planit Zhvillimor Urban (PZhU), dhe Planet Rregulluese Urbane (PRRU), si dhe ndryshimin e tyre, dhe
· Themelimin e ndërmarrjeve publike të Komunës. 
Plani i Punës i Kuvendit të Komunës së Rahovecit,  është dokument i mbështetur në Ligjin për Vetëqeverisje Lokale, Statutin e Komunës, Rregulloren e Punës së Kuvendit dhe aktet e tjera nënligjore. 
Plani është i hartuar në bazë të një kornize logjike, i cili planifikon etapat e realizimit të punëve dhe të detyrave të Kuvendit të bazuara në detyrat dhe përgjegjësitë që dalin nga Ligji për Vetëqeverisje Lokale, Statuti dhe aktet e tjera nënligjore.
Me këtë plan, synohet arritja e objektivave për vitin 2024, ku Kuvendi i Komunës së Rahovecit  planifikon t’i mbajë minimum 10 (dhjetë) seanca të rregullta, 5 (pesë) prej të cilave në gjashtëmujorin e parë dhe 5 (pesë) në gjashtëmujorin e dytë të vitit 2024, në të cilat do të trajtohen të gjitha çështjet që janë në interes të Komunës dhe të qytetarëve të Rahovecit, e të cilat janë të proceduara sipas akteve në fuqi:
· Cakton datën e mbajtjes së mbledhjeve të rregullta të Kuvendit sipas rregullores së punës së Kuvendit;
· Planifikon shqyrtimin e raporteve të rregullta të punës së Kryetarit të Komunës sipas ligjit;
· Inkorporon planin e tubimeve me qytetarë të Kryetarit të Komunës;
· Miraton buxhetin, planet investuese, planin vjetor të prokurimit, planin vjetor të punës së Auditorit të Brendshëm, planet rregullative etj.
· Miraton çështje të tjera financiare, të cilat janë të rezervuara për Kuvendin, sipas Statutit apo të Rregullores së punës;
· Nxjerr rregullore të reja dhe bën harmonizimin e rregulloreve ekzistuese me ligjet në fuqi;
· Inkorporon planin e kryetarit për festa shtetërore e kombëtare.
· Mbikëqyr, diskuton, analizon dhe vlerëson punën e ekzekutivit.










Përfundim
Plani vjetor i punës së Kuvendit të Komunës, do të ndihmojë dhe të lehtësojë punimet e mbledhjeve të Kuvendit, duke iu ofruar anëtarëve të Kuvendit këtë plan, ata do të kenë një pasqyrë për punët dhe aktivitetet e parapara për vitin 2024, e që kanë të bëjnë me interesat e qytetarëve. 
Me planin e punës janë paraparë të mbahen 12 (dymbëdhjetë) seanca të rregullta, por sipas nevojës mund të mbahen edhe seanca të tjera, përfshirë edhe seanca të jashtëzakonshme, solemne, siç parashihet, me LVL-në dhe Statutin e Komunës.  
Për përmbushjen e Programit të punës, Ekzekutivi ofron mbështetje profesionale dhe administrative organeve të Kuvendit, duke përshtatur organizimin e brendshëm për realizmin e objektivave dhe të agjendës sipas këtij plani.
Për mbarëvajtjen e zbatimit e të të gjitha aktiviteteve, sipas dinamikës së përcaktuar me këtë program - plan, do të përkujdesen kryetari dhe kryesuesi i Kuvendit. 
Realizimi i programit të Punës së Kuvendit kërkon bashkërenditje dhe koordinim të aktiviteteve me Ekzekutivin e Komunës, e cila duhet t’i përmbahet Planit të Kuvendit për vitin 2024.
Plani i Punës së Kuvendit, sipas dinamikës mujore, përfshin: emërtimin e aktit, propozuesin, afatin e dërgimit nga propozuesi, afatet e shqyrtimeve nga komitetet funksionale përgjegjëse për shqyrtim.
Programi i Punës së Kuvendit për vitin 2024, do të plotësohet edhe me:
· Miratimin e iniciativave për bashkëpunim ndërkomunal dhe ndërkombëtar.
· Propozime për debate dhe propozime përmbajtësore,
· Propozime për raportime dhe informata,
· Peticione,
· Pyetje të anëtarëve të Kuvendit. 

